
ԿԱՐԳ

ՊԵՏԱԿԱՆ ՄԱՐՄԻՆՆԵՐԻՆ ԱՄՐԱՑՎԱԾ ՍՊԱՌԱԶԻՆՈՒԹՅԱՆ ԵՎ ՌԱԶՄԱԿԱՆ ՏԵԽՆԻԿԱՅԻ, ԻՆՉՊԵՍ ՆԱԵՎ ՌԱԶՄԱՏԵԽՆԻԿԱԿԱՆ ՈՒՆԵՑՎԱԾՔԻ ՕՏԱՐՄԱՆ
I. ԸՆԴՀԱՆՈՒՐ ԴՐՈՒՅԹՆԵՐ

1. Սույն կարգով կարգավորվում են պետական մարմիններին ամրացված սպառազինության և ռազմական տեխնիկայի, ինչպես նաև ռազմատեխնիկական ունեցվածքի օտարման հետ կապված հարաբերությունները:

2. Սույն կարգում կիրառվող հասկացություններն ունեն հետևյալ իմաստը.

1) սպառազինություն և ռազմական տեխնիկա (այսուհետ՝ ՍՌՏ)՝ մարտական և առօրյա գործունեությունն ապահովող զենք, ռազմամթերք, ռազմական և ոչ ռազմական մեքենաներ, սարքեր, ապարատներ, սարքավորումներ, տեխնիկական և հատուկ այլ միջոցներ.
2) ռազմատեխնիկական ունեցվածք (այսուհետ՝ ՌՏՈՒ)՝ նյութական միջոցների համախումբ, որը ներառում է բժշկական, իրային, ինժեներական, ավտոմոբիլային, զրահատանկային, հրթիռահրետանային, տեղագրական, գեոդեզիական, կապի, ճառագայթային, քիմիական և կենսաբանական պաշտպանության սարքավորումներ.
3) ծառայության սահմանված (նշանակված) ժամկետ՝ շահագործման օրացուցային տևողություն, որը լրանալու դեպքում ՍՌՏ-ի և ՌՏՈՒ-ի շահագործումը դադարեցվում է՝ անկախ տեխնիկական վիճակից.
4) պահպանման սահմանված (նշանակված) ժամկետ՝ պահպանման ժամկետի օրացուցային տևողություն, որը լրանալու դեպքում ՍՌՏ-ի և ՌՏՈՒ-ի պահպանումը դադարեցվում է՝ անկախ տեխնիկական վիճակից.
5) աշխատատևողություն՝ ՍՌՏ-ի և ՌՏՈՒ-ի աշխատանքի ծավալ կամ տևողություն, որը չափվում է ժամով, մոտոժամով, աշխատանքի փուլով (ցիկլով), վազքի կիլոմետրերով, ծավալի միավորներով: Աշխատատևությունը գրանցվում է հատուկ հաշվիչներով կամ հաշվառման փաստաթղթերով (մի քանի օբյեկտից բաղկացած համալիրներում աշխատատևողություն հաշվարկվում է առանձին համակարգերով, ագրեգատներով կամ բլոկներով).
6) սահմանային (ոչ պիտանի) վիճակ՝ տեխնիկական վիճակ, որի դեպքում ՍՌՏ-ի և ՌՏՈՒ-ի հետագա շահագործումն անթույլատրելի է կամ ոչ նպատակահարմար, կամ աշխատունակության վերականգնումն անհնար է կամ ոչ նպատակահարմար.
7) ռեսուրս՝ ՍՌՏ-ի և ՌՏՈՒ-ի գումարային աշխատատևողությունը շահագործման սկզբից կամ նորոգումից հետո մինչև սահմանային վիճակին հասնելը: Արտահայտվում է ժամով, մոտոժամով, աշխատանքի ցիկլով, կիլոմետրերով, ծավալի միավորներով.
8) ռեսուրսի ծախս՝ տեխնիկական վիճակի ցուցանիշ, որն օգտագործվում է ՍՌՏ-ի և ՌՏՈՒ-ի մնացորդային արժեքի հաշվարկման ժամանակ, արտահայտվում է տոկոսներով, ներառում է շահագործման (ծառայության և պահպանման ժամկետի) օրացուցային տևողությունը, օգտագործված ռեսուրսը և/կամ տեխնիկական վիճակը.
9) տեխնիկական վիճակ՝ ՍՌՏ-ի և ՌՏՈՒ-ի հատկությունների` շահագործման և նորոգման արդյունքում փոփոխվող ամբողջություն, որը բնութագրվում է ժամանակի որոշակի պահին շահագործման և նորոգման փաստաթղթերով սահմանված ցուցանիշների արժեքներով և/կամ որակական  հատկանիշներով.
10) ծառայության ժամկետ՝ շահագործման օրացուցային տևողություն՝ ՍՌՏ-ի և ՌՏՈՒ-ի շահագործման սկզբից կամ նորոգումից հետո մինչև սահմանային (շահագործման համար ոչ պիտանի) վիճակին հասնելը.
11) պահպանման ժամկետ՝ ՍՌՏ-ի և ՌՏՈՒ-ի պահպանման օրացուցային տևողություն, որի ընթացքում պահպանվում են նպատակային գործառույթները կատարելու կարողությունը բնութագրող հատկանիշները (պարամետրերը).

12) սկզբնական (բազային) գին՝ ՍՌՏ-ի և ՌՏՈՒ-ի ձեռք բերման արժեք:
II. ՍՊԱՌԱԶԻՆՈՒԹՅԱՆ ԵՎ ՌԱԶՄԱԿԱՆ ՏԵԽՆԻԿԱՅԻ, ԻՆՉՊԵՍ ՆԱԵՎ ՌԱԶՄԱՏԵԽՆԻԿԱԿԱՆ ՈՒՆԵՑՎԱԾՔԻ ՕՏԱՐՈՒՄԸ

3. ՍՌՏ-ի և ՌՏՈՒ-ի օտարումն իրականացվում է` համապատասխան պետական մարմնի (ում ամրացված է ՍՌՏ-ը և ՌՏՈՒ-ը) իրավական ակտի հիման վրա: 

4. Սույն կարգի 3-րդ կետում նշված իրավական ակտը պետք է ներառի տեղեկություններ`

1) ՍՌՏ-ի և ՌՏՈՒ-ի գնահատման օրվա, ամսվա և տարվա մասին.
2) օտարման ձևի, այդ թվում` որպես գույքի մեկ միավոր կամ որպես գույքի առանձին տարրեր օտարելու մասին.
3) ՍՌՏ-ն ու ՌՏՈՒ-ն աճուրդով (մրցույթով) վաճառքի ներկայացնելու ժամանակ` չվաճառվելու դեպքում հաջորդ աճուրդի (աճուրդների) կամ մրցույթի (մրցույթների) կազմակերպման նպատակահարմարության և յուրաքանչյուր հերթական աճուրդում (մրցույթում) գույքը չվաճառվելու դեպքում հաջորդ աճուրդի (մրցույթի) ժամանակ մեկնարկային (վաճառքի նվազագույն) գնի իջեցման չափի մասին (որը չի կարող վերջին կազմակերպված աճուրդի (մրցույթի) մեկնարկային (վաճառքի նվազագույն) գնի 50 տոկոսից ավելի լինել),

4) ՍՌՏ-ն ու ՌՏՈՒ-ն ուղղակի վաճառքի ներկայացնելու ժամանակ` գնորդի անունը կամ անվանումը, վաճառքի գնի, վճարման կարգի, վճարման համար օգտագործվող միջոցների և վճարման ժամկետների մասին.

5) ՍՌՏ-ն ու ՌՏՈՒ-ն ռազմական նշանակության արտադրանք համարվելու մասին, որի դեպքում ՍՌՏ-ի և ՌՏՈՒ-ի օտարումը կարող է իրականացվել միայն Հայաստանի Հանրապետության կառավարության 2009 թվականի նոյեմբերի 12-ի թիվ 1308-Ն որոշման համաձայն համապատասխան լիցենզիա ստացած կազմակերպությանը:

5. ՍՌՏ-ի և ՌՏՈՒ-ի օտարումից ստացված դրամական միջոցներն ուղղվում են Հայաստանի Հանրապետության պետական բյուջե:
III. ՕՏԱՐՄԱՆ ԵՆԹԱԿԱ ՍՊԱՌԱԶԻՆՈՒԹՅԱՆ ԵՎ ՌԱԶՄԱԿԱՆ ՏԵԽՆԻԿԱՅԻ, ԻՆՉՊԵՍ ՆԱԵՎ ՌԱԶՄԱՏԵԽՆԻԿԱԿԱՆ ՈՒՆԵՑՎԱԾՔԻ ԳՆԱՀԱՏՈՒՄԸ

6. ՍՌՏ-ի և ՌՏՈՒ-ի մնացորդային արժեքը հաշվարկվում է ըստ դրանց սկզբնական (բազային) գների և սույն կարգով սահմանված սկզբնական (բազային) գների նվազեցման ցուցանիշների հիման վրա (համաձայն Ձևեր 1-4): Ընդ որում, գունավոր մետաղներից և/կամ դրանց համաձուլվածներից պարկուճ և (կամ) միջուկ պարունակող ռազմամթերքի մնացորդային արժեքը չի կարող ավելի ցածր լինել ռազմամթերքում պարունակվող գունավոր մետաղների ջարդոնի և/կամ դրանց համաձուլվածքների արժեքից: Մնացորդային արժեքի հաշվարկներում արժեքային ցուցանիշները կլորացվում են մաթեմատիկական կանոններով` ստորակետից հետո մինչև երեք նիշը ներառյալ ճշգրտությամբ: ՍՌՏ-ի և ՌՏՈՒ-ի սկզբնական (բազային) գները որոշելու համար կարող են օգտագործվել գնացուցակի տվյալները, մեծածախ գների տեղեկագրերը, դրանց արտադրման տարեթվի գնային տվյալները, սկզբնական (բազային) գինը հաստատող այլ փաստաթղթեր: Հիմնանորոգման ենթարկված արտադրանքի համար շահագործման տևողությունը հաշվարկվում է վերջին հիմնանորոգումից հետո:
7. ՍՌՏ-ի և ՌՏՈՒ-ի անհրաժեշտ պլանային (միջին, կապիտալ) նորոգման արժեքի վերաբերյալ տվյալների բացակայության դեպքում սկզբնական (բազային) գները, ինչպես նաև մնացորդային արժեքը նվազում է՝

1) 30%-ով` կապիտալ (նորմավորված) նորոգում պահանջող ՍՌՏ-ի և ՌՏՈՒ-ի համար,

2) 15 %-ով` միջին նորոգում պահանջող ՍՌՏ-ի և ՌՏՈՒ-ի համար:

8. ՍՌՏ-ի և ՌՏՈՒ-ի մնացորդային արժեքը լրացուցիչ նվազում է`

1) 20 %-ով` կապիտալ նորոգման ենթարկված ՍՌՏ-ի և ՌՏՈՒ-ի համար,

2) 30%-ով` այն ՍՌՏ-ի և ՌՏՈՒ-ի համար, որի վերաբերյալ առկա է արտադրող երկրների պետական մարմինների և/կամ արտադրող կազմակերպությունների կողմից տրված տեղեկատվությունը՝ դրանք արտադրությունից հանելու վերաբերյալ: 

9.
ՍՌՏ-ի և ՌՏՈՒ-ի մնացորդային արժեքը լրացուցիչ նվազում է շահագործման պահից սկսած յուրաքանչյուր տարվա համար, եթե կապիտալ նորոգում չի իրականացվել կամ կապիտալ նորոգումից հետո`

1) 2%-ով` ավիացիոն ռազմական տեխնիկայի համար,

2) 2%-ով՝ հրթիռահրետանային սպառազինության համար (բացառությամբ քարշակային հրետանու, հակաօդային (զենիթային) հրետանու հակաօդային (զենիթային) սարքավորումների համար, որոնք նվազեցվում են 1,5%-ով),

3) 1,5%-ով` զրահատանկային, ինժեներական սպառազինության և տեխնիկայի համար,

4) 0,5%-ով` այլ ՍՌՏ-ի և ՌՏՈՒ-ի համար:

10. Սահմանային (ոչ պիտանի) վիճակի հասած ՍՌՏ-ի և ՌՏՈՒ-ի մնացորդային արժեքը սահմանվում է սկզբնական (բազային) գների առնվազն 10 %-ի չափով, սակայն դրանցում պարունակվող թանկարժեք մետաղների ջարդոնի արժեքից ոչ պակաս:
Ձև 1
ՑՈՒՑԱՆԻՇՆԵՐ
ՍՊԱՌԱԶԻՆՈՒԹՅԱՆ, ՌԱԶՄԱԿԱՆ ՏԵԽՆԻԿԱՅԻ, ՌԱԶՄԱՏԵԽՆԻԿԱԿԱՆ ՈՒՆԵՑՎԱԾՔԻ ՍԿԶԲՆԱԿԱՆ (ԲԱԶԱՅԻՆ) ԳՆԵՐԻ ՆՎԱԶԵՑՄԱՆ
	Սպառազինության, ռազմական տեխնիկայի, ռազմատեխնիկական ունեցվածքի ռեսուրսի ծախսը
	Սպառազինության, ռազմական տեխնիկայի, ռազմատեխնիկական ունեցվածքի սկզբնական (բազային)  գների նվազեցման ցուցանիշները

 (%)

	մինչև 5
	0

	5 – 90
	5 – 30

	91 – 100
	40 – 60


Ձև 2

ՑՈՒՑԱՆԻՇՆԵՐ
ԲՈԼՈՐ ՏՐԱՄԱՉԱՓԵՐԻ ՌԱԶՄԱՄԹԵՐՔԻ (ԱՅԴ ԹՎՈՒՄ՝  ԻՆԺԵՆԵՐԱԿԱՆ) ՍԿԶԲՆԱԿԱՆ ԲԱԶԱՅԻՆ ԳՆԵՐԻ ՆՎԱԶԵՑՄԱՆ  
	Ռազմամթերքի պահպանման ժամկետը (տարի)
	Ռազմամթերքի սկզբնական (բազային)  գների նվազեցման ցուցանիշները

 (%)


	մինչև 10
	0

	10 – 20
	10 – 20

	20 – 30
	20 – 50

	30 – 40
	50 – 90

	40-ից ավելի
	90-ից ոչ պակաս


1. Ռազմամթերքի պահպանման ժամկետի ավելացումը 1 տարով՝

1) 10 - 20 տարվա համար - համապատասխանում է սկզբնական (բազային) գների նվազեցման ցուցանիշների ավելացմանը 1%-ով,

2) 20 - 30 տարվա համար - համապատասխանում է սկզբնական (բազային) գների նվազեցման ցուցանիշների ավելացմանը 3%-ով,

3) 30 - 40 տարվա համար - համապատասխանում է սկզբնական (բազային) գների նվազեցման ցուցանիշների ավելացմանը 4%-ով:

Ձև 3

ՑՈՒՑԱՆԻՇՆԵՐ
ՊԱՅԹՈՒՑԻԿ ՆՅՈՒԹԵՐԻ (ՎԱՌՈԴԻ) ՍԿԶԲՆԱԿԱՆ ԲԱԶԱՅԻՆ ԳՆԵՐԻ 
ՆՎԱԶԵՑՄԱՆ  
	Պայթուցիկ նյութերի (վառոդի) պահպանման ժամկետը 
(տարի)
	Պայթուցիկ նյութերի (վառոդի) սկզբնական (բազային)  գների նվազեցման ցուցանիշները

 (%)


	մինչև 5
	0

	5 - 10
	5 - 10

	10 - 20
	10 - 60

	20-ից ավելի
	75


1. Պայթուցիկ նյութերի (վառոդի) պահպանման ժամկետի ավելացումը 1 տարով՝

1) 5 - 10 տարվա համար - համապատասխանում է սկզբնական (բազային) գների նվազեցման ցուցանիշների ավելացմանը 1%-ով,

2) 10 - 20 տարվա համար - համապատասխանում է սկզբնական (բազային) գների նվազեցման ցուցանիշների ավելացմանը 5%-ով:
Ձև 4
ՑՈՒՑԱՆԻՇՆԵՐ
ԽՈՑՄԱՆ ԱՎԻԱՑԻՈՆ ԵՎ ՀՐԱՏԵԽՆԻԿԱԿԱՆ (ՊԻՐՈՏԵԽՆԻԿԱԿԱՆ) ՄԻՋՈՑՆԵՐԻ ՍԿԶԲՆԱԿԱՆ ԲԱԶԱՅԻՆ ԳՆԵՐԻ ՆՎԱԶԵՑՄԱՆ  
	Խոցման ավիացիոն և հրատեխնիկական (պիրոտեխնիկական) միջոցների ռեսուրսի ծախսը

(%)
	Խոցման ավիացիոն և հրատեխնիկական (պիրոտեխնիկական) միջոցների սկզբնական (բազային)  գների նվազեցման ցուցանիշները

 (%)


	0 – 90
	0 – 45

	90-ից ավելի
	75


1. Խոցման ավիացիոն և հրատեխնիկական (պիրոտեխնիկական) միջոցների ռեսուրսի ծախսի ավելացումը 1%-ով (0–90 ռեսուրսի ծախսի դեպքում) հավասարազոր է այդ ՍՌՏ-ի սկզբնական (բազային) գների նվազեցման ցուցանիշների  բարձրացմանը 0,5%-ով: Տվյալ ռեսուրսի ծախսը որոշվում է փաստացի ծառայության ժամկետի և սահմանված ծառայության ժամկետի հարաբերակցությունից: 
